
​Aloha e nā mākua:​

​Paʻa ka manaʻo o ko ka ʻOihana Hoʻonaʻauao o ka Mokuʻāina ʻo Hawaiʻi e hoʻolako pono i nā honua​
​aʻo palekana no nā kānaka a pau. I mea e mālama ai i ka palekana o nā haumāna a pau, hahai nā​
​kula i nā kaʻina hana hoʻopaʻi i hoʻākāka ʻia ma nā Lula Hoʻoponopono o Hawaiʻi, Mokuna 19, i mea​
​e hoʻoponopono ai i ka hana hōʻaʻano a me ka hōʻaʻano ʻana ma ka pūnaewele e ʻike ʻia nei ma ke​
​kahua kula, ma nā hanana kula, ma nā kaʻa ʻōhua kula, ma o nā hoʻohana ʻenehana ʻana i ʻāpono​
​̒ole ʻia, a i ʻole ma waho aʻe o ke kahua kula a ili maila ia mau hana ma luna o ke kahua kula. Aʻo pū​
​nā kula i nā haumāna e hoʻoikaika mau i ka hana ʻoluʻolu, ka ʻauamo kuleana, a me ka hōʻike ʻana i​
​ka hōʻihi.​

​I mea e ikaika ai ko kākou ʻauamo like ʻana i kēia kuleana e kāohi ai i ka hōʻaʻano ʻana, ke hoʻolako​
​aku nei mākou i nā kumuwaiwai kōkua. Aia ma loko nei ka pepelu ʻo Bully Prevention Family​
​Brochure, e hoʻākāka ana i kekahi mau aʻoaʻo maʻalahi no ka ʻike ʻana, ke kāohi ʻana, a me ka​
​hoʻoponopono ʻana i ka hana hōʻaʻano. Ua hoʻolako ʻia ka pepelu ma nā ʻōlelo like ʻole he 15 ma ke​
​Kaha Pūnaewele Kāohi Hōʻaʻano a nā Kula Aupuni o Hawaiʻi (​​https://bit.ly/HIDOE-AntiBullying​​), a​
​hiki ke noi i nā pepelu i paʻi pepa ʻia ma ke keʻena kula.​

​Inā ua pilikia kāu keiki i ka hana hōʻaʻano, a i ʻole, ua ʻike maka ʻo ia i ka hana hōʻaʻano, e ʻoluʻolu e​
​hoʻokaʻaʻike i ke poʻokumu. Hiki pū ke hōʻike aku, me ka hāpai ʻole i kou inoa, i nā hōʻaʻano ʻana ma​
​o ka polokalamu kelepona kāohi hōʻaʻano ʻo Speak Now. Koʻikoʻi ka hana a nā ʻohana ma kēia hana,
​a mahalo nui ʻia kēia hana pū ʻana i mea e hoʻoikaika ai i ke aloha ma ke kahua kula a me ke kaiāulu
​nō hoʻi.

​Inā he nīnau kāu e pili ana i kēia mau kumuwaiwai, e ʻoluʻolu e hoʻokaʻaʻike i ka Māhele Kākoʻo​
​Haumāna ma (808) 305-9810, a i ʻole e leka uila iā​​bullyingprevention@k12.hi.us.​

​Me ka haʻahaʻa,​

​Keith Hayashi​
​Luna Hoʻonaʻauao​

